
GOUVÈNÈ CUOMO ANONSE PLIS PASE 120 BIZNIS ANTRE NAN PWOGRAM TRAVAY POU JÈN MOUN 

NAN NEW YORK, POU KREYE ANPIL DJÒB POU 2.900 JÈN MOUN KI DEFAVORIZE  

 

Gouvènè Cuomo ankouraje Konpayi New York yo pou Pran Avantaj Pwogram nan,  

epitou Li Ankouraje Jèn ki Jwenn Travay yo pou yo Patisipe 

 

Jodi a, Gouvènè Andrew M. Cuomo te anonse plis pase 120 biznis toupatou nan eta a antre nan 

Pwogram Travay pou Jèn Moun nan New York, pou kreye 2.900 djòb atanplen ak atan‐pasyèl pou jèn 

moun yo, Nouyòkè ki defavorize yo.  

 

Mylan Denerstein, Konseye pou Gouvènè a, ak Alphonso David, Sekretè Adjwen pou Dwa Sivil, te fè yon 

sèl avèk manm Lejislati a ak reprezantan biznis ki patisipe yo pou ankouraje lòt jèn moun ak konpayi pou 

yo pran avantaj nan pwogram nan.  

 

Gouvènè Cuomo di sa konsène “djòb, djòb, djòb, epi pwogram sa a se yon gwo kòmansman pou ede jèn 

adilt ki nan eta nou an jwenn zouti yo bezwen pou jwenn travay. Lè nou bay yon chans pou jèn moun ki 

defavorize yo, konpayi ki patisipe nan pwogram nan ap ede bay jarèt pou kominote ki andedan vil la, 

epitou pou devlope mendèv eta nou an pou pidevan. Mwen ankouraje lòt biznis pou yo pran avantaj 

pwogram sa a, epitou mwen ankouraje jèn moun k ap debat pou jwenn yon djòb pou yo patisipe nan 

pwogram nan.” 

 

Gouvènè a ak Lejislati a te mete pwogram Travay pou Jèn Moun New York yo anplas pou ofri travay 

pèmanan ki pa sibvansyone pou jèn moun yo toupatou nan Eta New York. Pwogram nan ap pèmèt anpil 

ak yon pakèt jèn moun resevwa preparasyon pou yo jwenn travay, fòmasyon pwofesyonèl, ak fòmasyon 

nan alfabetizasyon nimerik pou bati yon fondasyon pou yo gen siksè pidevan.  

 

Pwogram nan gen ladan $25 milyon dola kredi nan taks pou biznis ki anboche jèn moun ki nan chomaj ak 

defavorize, ak $62 milyon dola pou sipòte pwogram fòmasyon pou jwenn travay. Pou kounye a, 122 

biznis pran angajman pou pwogram nan, pou ofri 2.950 posiblite pou djòb atanplen ak atan‐pasyèl. 

Answit, 1.030 jèn moun te jwenn sètifika pou patisipe nan pwogram nan. Fòmasyon pou jwenn djòb la 

pwograme pou kòmanse bonè nan mwa avril la.  

Pwogram nan pral ofri biznis ki patisipe yo jiska yon sibvansyon $3.000 nan salè sou fòm kredi taks pou 

mete jèn ki nan vil la nan travay imedyatman pandan sis (6) mwa. Yon lòt kredi taks jiska $1.000 ap 

disponib pou patwon ki kite jèn k ap patisipe yo nan travay la pou yon lòt sis (6) mwa.  

 

Biznis ki enterese patisipe nan pwogram Travay pou Jèn Moun nan New York ta dwe ale nan sitwèb 

http://www.jobs.ny.gov/youthworks. Jèn moun ki enterese patisipe nan pwogram nan kapab ale nan 

One‐Stop Career Center ki nan zòn yo, epitou yo kapab jwenn yon lis sant yo nan sitwèb 

http://labor.ny.gov/workforcenypartners/osview.asp, oswa yo kapab rele Depatman Travay Eta New 

York nan nimewo (877) 226‐5724. Patisipan ki kalifye pou pwogram “Travay pou Jèn Moun nan New 

York” gen ladan jèn moun ki nan chomaj, jèn moun ki pa touche ase lajan, ki gen laj 16 zan jiska 24 ane, 

epi k ap viv nan youn nan zòn sa yo: Albany, Brookhaven, Buffalo, Hempstead, Mount Vernon, New 

Rochelle, New York City, Rochester, Schenectady, Syracuse, Utica, ak Yonkers.  

 

Men kèk biznis ki te trase chemen nan kreyasyon djòb nan Pwogram Travay pou Jèn Moun nan New 

York: 

 Wegmans Food Markets, Inc: 271 Djòb 

 Sutherland Global Services, Inc: 200 Djòb 

 All Care Home Health Services, LLC: 180 Djòb 

 Dinosaur Restaurants, LLC: 160 Djòb 

 NAE Edison LLC: 150 Djòb 

 Havana Central NY 4: 149 Djòb 

 NY Penn League: 133 Jobs (Buffalo Bisons, 71; Tri‐City Valley Cats, 30; Rochester Red 
Wings, 17; Brooklyn Cyclones, 10; Staten Island Yankees, 5) 

 New Century Home Care, Inc: 130 Djòb 

 Platinum Home Health Care: 130 Djòb 

 Caring LHCSA, LLC: 130 Djòb 

 Intergen Health, LLC: 100 Djòb  

 

Gouvènè a te anonse tou Time Warner Cable and Cablevision dakò pou fè Anons Sèvis Piblik pou fè 

pwomosyon pou Pwogram Travay pou Jèn Moun nan New York. Anons yo pral kòmanse pibliye semèn k 

ap vini a, epi y ap ankouraje jèn moun ak biznis yo pou yo patisipe. 

 

Senatè Joe Robach, Prezidan Komite Travay Sena Eta a, di konsa, “Dènye bès ekonomik sa a frape 

kominote ki toupatou nan eta a trè di, sitou pou vil andedan yo. Pwogram Travay pou Jèn Moun nan 

New York reprezante yon gwo kòmansman pou ede jèn Nouyòkè ki nan katye toupatou nan eta a jwenn 

fòmasyon yo bezwen pou kòmanse karyè ki long avèk siksè. Mwen ankouraje lòt biznis ak jèn moun ki 

nan chomaj pou yo pran avantaj nan pwogram sa a, epitou mwen di Gouvènè Cuomo mèsi pou efò li fè 

pou kreye anpil djòb, epitou pou fè Nouyòkè yo retounen nan travay.” 

Manm Asanble Keith Wright, Prezidan Komite Travay Asanble Eta a, di konsa, “Menm anvan resesyon 

an, pifò jèn moun ki nan Harlem te gen pwoblèm pou jwenn yon djòb. Kounye a, pwoblèm nan vin 

sèlman pi grav, avèk plis pase senkant pou san jèn gason afriken‐ameriken adilt ki nan chomaj. Se rezon 

sa a ki fè mwen te fè yon sèk avèk Gouvènè Cuomo pou vote anfavè pwogram Travay pou Jèn Moun nan 

New York, k ap rezoud diferans istorik nan travay pou jèn moun ki defavorize yo avèk estrateji ki ka 

reyalize ak aksyon ‘pratik’. Lè nou bay timoun yo aksè nan eksperyans travay ki gen anpil enpòtans nan 

yon laj jèn, nou ede asire siksè yo pou lavi. Mwen bat bravo pou Gouvènè Cuomo poutèt li kreye 

pwogram nan yon pwoblèm ki gen anpil enpòtans pou kominote yo tankou Harlem, epitou pou fiti Eta 

nou an.” 

 

Manm Asanble Michele Titus di konsa, “Kreyasyon anpil djòb pou jèn moun nou yo dwe se yon priyorite 

prensipal, epi Pwogram Travay pou Jèn Moun nan New York deja montre gwo pwomès nan ede rezoud 

pwoblèm chomaj jèn yo ki nan katye vil andedan yo. Menmsi anpil biznis ak jèn moun deja enskri nan 

Pwogram Travay  pou Jèn Moun nan New York, gen plas pou anpil ak anpil lòt. Mwen ankouraje moun ki 

te gen pwoblèm pou jwenn yon djòb pou yo patisipe nan pwogram nan, epitou mwen ankouraje biznis 

yo, gwo ak piti, pou yo pran avantaj nan prim anbochaj la pou nou kapab kreye anpil djòb, epitou pou 

nou kapab rebati kominote nou yo. Mwen di mèsi pou Gouvènè a ak kamarad li yo nan lejislati a poutèt 

yo fè yon sèl pou kreye anpil djòb ak posiblite pou moun ki pi bezwen yo.” 

 

Michael O'Sullivan, Direktè Relasyon Gouvènman pou Hillside Family of Agencies, di konsa, “Pandan 

plizyè ane, Hillside te travay nan Upstate New York avèk gwo patnè tankou Wegmans pou prepare ak 

fòme jèn moun yo pou yo gen karyè avèk siksè. Djòb sa yo se bon djòb pou bati karyè nan gwo biznis ak 

òganizasyon, epitou yo montre kijan envesti nan moun‐ sitou nan jèn nou yo‐ bon pou biznis ak 

enteresan pou kominote nou yo. Mwen di Gouvènè Cuomo ak lejislati a mèsi poutèt yo lanse pwogram 

enteresan sa a, epitou mwen ankouraje biznis ki toupatou nan eta a pou yo patisipe nan pwogram nan, 

epitou pou yo pran avantaj nan gwo posiblite sa a.” 

 

Lee Schroeder, vis‐prezidan direktè gouvènman ak afè piblik nan Cablevision, di konsa, “Cablevision 

kontan pou sipòte pwogram Gouvènè Cuomo a, Travay pou Jèn Moun nan New York, pou devlope ladrès 

ki enpòtan pou mache travay la. Cablevision pran angajman pou fè pwogram enpòtan sa a vizib pou jèn 

moun yo ak pou biznis yo, yon eleman enpòtan pou siksè li.” 

 

Rory Whelan, Vis‐Prezidan Relasyon Gouvènman nan Time Warner Cable Regional, di konsa, “Time 

Warner Cable felisite Gouvènè Cuomo ak Eta New York poutèt yo sansibilize tout moun nan pwogram 

enpòtan sa a. Nou rekonèt kijan li enpòtan pou ankouraje ak devlope pwochen jenerasyon travayè nou 

yo isit la nan Eta New York, epi efè dirab l ap gen sou ekonomi eta nou ak kominote lokal n ap sèvi yo.” 

 

Rick Murphy, Vis‐Prezidan ak Manadjè Jeneral Manager Tri‐City Valley Cats, di konsa, “NY Penn League 

kontan pou patisipe nan Pwogram Travay pou Jèn Moun nan New York. Gen anpil opòtinite toupatou 

nan lig la nèt pou jèn moun yo chwazi ladrès pou lavi yo, epi pou yo devlope yon karyè ki dire lontan. 

Nou di Gouvènè Cuomo mèsi pou angajman li pou asire jèn moun ki nan chomaj yo nan kominote New 

York ki defavorize sou plan ekonomik jwenn yon posiblite pou jwenn fòmasyon yo bezwen pou lanse 

karyè yo avèk siksè.” 

 

Nan mitan mwa fevriye a, DOL te mete $8 milyon dola disponib pou founisè fòmasyon yo pou fasilite 

travay jèn ki pare pou travay nan 12 domèn ki sible. Founisè fòmasyon sa yo kapab aplike kounye a pou 

jiska $100.000 dola nan finansman total. Pou aplike nan pwosesis RFP/RFA, tanpri ale nan sitwèb 

www.jobs.ny.gov/youthworks. Soumèt aplikasyon ou ranpli a ba Depatman an nan imèl nan: 

WDTD.Onestop@labor.ny.gov.  

 

Pou jwenn plis enfòmasyon sou pwogram nan, ale nan sit wèb sa yo: 

www.labor.ny.gov/careerservices/youth‐tax‐credit.shtm  

